
					এই পাতাটির মুদ্রণ সংশোধন করা প্রয়োজন। 
જન્મ ] বাজালির বীরত্ব ২৩১
আমরা এস্থলে এই বলবীৰ্য্যশালী বাঙ্গালী ভূস্বামীদিগের আরও তুই এক জনের নাম করিব। খিজিরপুরের (৮) ঈশাখার বীরত্বের বিবরণ আজ পর্যন্ত বাঙ্গালীর লিখিত কোন বাঙ্গালা ইতিহাসে উঠে নাই। ঈশাখা নাম শুনিয়াই অনেকে মনে করিতে পারেন, এ ব্যক্তি পাঠান ছিল ; সুতরাং ইহার কথা তুলিয়া বাঙ্গালার বীরত্বের গৌরব করা অসঙ্গত । কিন্তু আমরা তাহাদিগকে বলিতেছি ঈশাখার পিতা হিন্দু ছিলেন। তাহার নাম কালিদাস । হুসেন সার রাজত্ব সময়ে (খ্ৰীঅব্দে ১৪৯৩—১৫২০ ) কালিদাস মুসলমান ধৰ্ম্ম গ্রহণ করেন। সুতরাং ঈশাখা পাঠান নহেন, মুসলমান ধৰ্ম্মাবলম্বী হিন্দুর সন্তান, বিশেষ বাঙ্গালী ।
ঈশার্থী সুবর্ণগ্রামে আধিপত্য করিতেন, সমস্ত পূৰ্ব্ব বাঙ্গালা র্তাহার অধীনে ছিল। তিনি আসামের অন্তর্গত রাঙ্গামাটীতে, বর্তমান নারায়ণগঞ্জের অপর পারস্থ ত্রিবেণীতে, এবং যেস্থানে লাক্ষ্যনদী ব্ৰহ্মপুত্র হইতে বাহির হইয়াছে সেইস্থানের নিকটবৰ্ত্ত এগারসিন্ধুতে দুর্গ নিৰ্ম্মাণ করেন । ১৫৮৩ খ্ৰীঅব্দে রালফ ফিচ নামে একজন ভ্রমণকারী সুবর্ণগ্রামে উপস্থিত হয়েন । তিনি লিখিয়াছেন, “এই সমস্ত দেশের প্রধান রাজার নাম ঈশাখা। তিনি অন্যান্য অধিপতিদিগের মধ্যে প্রধান, এবং খ্ৰীষ্টানদিগের পৰমবন্ধু ( ৯ )। ১৫৮৫ খ্ৰীঅব্দে দিল্লীশ্বরের সেনানী সাহাবাজ খ্ৰী অনেক সৈন্য সামন্তেব সহিত পূৰ্ব্ব বাঙ্গালায় প্রবেশ করেন, কিন্তু ঈশাখার পরাক্রমে তাহার এই দেশ জয়ের চেষ্টা বিফল হয়। সাহাবাজ খাঁ পরাভূত হইয়া প্রস্থান করেন। ঈশাখার স্বাধীনতা অটল থাকে। এই সময়ে ঈশাখার জয়পতাকাগোরাঘাট হইতে সমুদ্র তট পর্য্যন্ত উড়িয়াছিল। 轟
১৫৯৫ খ্ৰীঅব্দে সম্রাট আকবরের আদেশে ক্ষত্রিয়বীরশ্রেষ্ঠ রাজা মানসিংহ আবার বাঙ্গালা জয় করিতে উপস্থিত হয়েন । তিনি বাঙ্গালায় আসিয়া ঈশশুর এগারসিন্ধুর দুর্গ অবরোধ করেন। ঈশাখা, তখন উপস্থিত ছিলেন না, দুর্গের অবরোধ সংবাদ শুনিয়া, অবিলম্বে সৈন্যগণের সহিত এগারসিন্ধুতে আসিলেন। কিন্তু তাহার সৈন্যগণ কোন কারণ বশত: অসন্তুষ্ট হইয়া, যুদ্ধ করিতে অসম্মত হইল। ঈশাখা কাপুরুষ ছিলেন না। তিনি রাজা মানসিংহকে দ্বন্দ্ব যুদ্ধে আহবান করিয়া কহিলেন, এই যুদ্ধে যে জীবিত থাকিবে, সেই বাঙ্গালা একা ভোগ করবে। মানসিংহ ঈশাখার প্রস্তাবে সম্মত হইলেন। কিন্তু ঈশাখা অশ্বারোহণে যুদ্ধস্থলে
(৮) খিজিরপুর বর্তমান নারায়ণগঞ্জের প্রায় এক মাইল উত্তরে অবস্থিত। (2) “In 1586, Ralph Fitch visited Sunargon and remarked that the chief king of all these countries was called Isacan, and he was the
chief of all the other kings, and was a great friend to the Christians,” Ibid XLIII, 210,

		 এই পাতা শেষ সম্পাদিত হয়েছে ০৮:৪৬টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

